
Resumo

En Galicia existe unha forte concentracion da poboacién e da actividade
econdmica ao longo da costa, onde se localizan as mais importantes
areas urbanas e metropolitanas da rexiéon. A pesca supdn un importante
motor no desenvolvemento econdémico do litoral. Nestas comunidades
coexisten sistemas de producidon artesanal con outros moi innovadores,
e desenvolvense algins modelos de xestién cooperativa dos recursos
que supofien fitos no desenvolvemento sostible e na conservacion
ambiental nestes territorios. Alguns destes exemplos, como o
desenvolto na confraria de Pescadores de Lira, seran tratados con
detalle ao longo do texto. Nas ultimas décadas puxéronse en marcha
experiencias innovadoras, nacidas en pequenos portos, que moitas
veces son transmitidas e difundidas como boas practicas ao resto do
territorio galego e espafol, e que permiten que Galicia siga estando a
cabeza das rexidons espafiolas pola sla importancia pesqueira.

Palabras Chave: Pesca, Comunidades Costeiras Sustentables, Boas
practicas

Abstract

In Galicia a large part of the population and economic activity is to be
found along the coast, where the most important urban and
metropolitan areas of the region are located. Fishing is the driving force
for economic development in coastal Galicia. In these communities
modern craft production systems coexist with other more modern
systems, and some models of cooperative resource management are
developed, accounting for sustainable development and environmental
conservation in these areas. Some of these examples, as that unfolded
in the Fishermen's Association of Lira, will be dealt with in detail in the
text. During the last few decades innovative experiences have been
launched, founded in small ports, which are often transmitted and
disseminated as the best practice for other Galician and Spanish
territories, and allow Galicia to remain at the head of the Spanish
regions because of its fishing importance.

En Galicia existe unha forte concentracibn da poboacién e da
actividade econdmica ao longo da costa, onde se localizan as mais
importantes areas urbanas e metropolitanas da rexién. As comunidades
costeiras, moi dindmicas desde o punto de vista demogréafico, presentan
densidades de poboacién que superan en moitos casos os 200 hab./km2,
sobre todo nas Rias Baixas. A actividade industrial e do sector servizos son
as que xeran a maior parte da riqueza nestes territorios, pero resulta
significativo, pola sua diferenza coa situaciéon nas comunidades costeiras de
Noruega, 0 peso da pesca e das actividades vinculadas ao mundo do mar en
moitos ndcleos da costa galega.

A pesca supon un importante motor no desenvolvemento econémico
do litoral en Galicia. Nesta comunidade tefien base o 43% de todos os
buques pesqueiros espafiois, e concéntrase o 40% dos empregos neste
sector (Villasante, 2010). Desde o0 ano 1982 producese unha
descentralizacibn da xestion dos recursos coa transferencia ao goberno
galego das competencias exclusivas en materia de pesca. E a partir do ano
1986, en que Espafa se incorpora & UE, as comunidades costeiras galegas
acusaran de xeito claro o impacto territorial da aplicacién da PPC (Lois,
1999).

7

En canto & caracterizacion da pesca en Galicia, temos que apuntar
que, dos 4.699 buques galegos, o 88% dedicanse a pesca artesanal, en
comunidades costeiras moi vinculadas a un porto e a unha das 62 lonxas
existentes na comunidade, onde se descargan e poxan as capturas cada
dia. O marisqueo permite a extraccion e o semicultivo principalmente de
moluscos, crustaceos e equinodermos en zona maritimo-terreste, proceso
xestionado a través de plans de explotacién anuais en cuxa elaboracién
participa o propio sector, que conta co asesoramento e control por parte da
administracion. Na franxa intermareal que se descobre en cada baixamar
desenvélvese o marisqueo a pé, no que se utilizan artes selectivas para
extraer especialmente ameixas e berberechos (Garcia Negro, 2010). Este
colectivo estaba formado no ano 2010 por 4.123 persoas, das que o 90,3%
son mulleres, dedicadas a este traballo fundamentalmente a tempo parcial
(Proxecto Ancora, 2012).

Nestas comunidades coexisten sistemas de producion artesanal con
outros moi innovadores, e desenvélvense alguns modelos de xestidn
cooperativa dos recursos, nos que participan as institucions locais, o sector
-fundamentalmente a través das organizacions de pescadores (confrarias)-,
0s investigadores, e a propia administracién autonémica, que supofien fitos
no desenvolvemento sostible e na conservaciéon ambiental nestes territorios
(Santos Solla, 2000). Alguns destes exemplos, como o desenvolto na
confraria de Pescadores de Lira, seran tratados con detalle ao longo do
texto.

En gran parte destas comunidades costeiras, moi vinculadas a pesca
artesanal e ao marisqueo, tamén é destacable o peso da pesca litoral e
industrial. As mesmas achegan buques e tripulacién que faenan en augas
internacionais no Pacifico, Indico e Atlantico, en virtude de acordos con
terceiros paises (Lois, 1999). Estamos falando de 122 buques arrastreiros,
cerqueiros e conxeladores que traballan en augas internacionais. Pero
tamén tefien base en portos galegos 91 arrastreiros e palangreiros que
pescan en augas da UE (Pesca de Galicia, 2012).

En conxunto, podemos afirmar que as comunidades costeiras galegas
son territorios altamente dependentes da industria pesqueira, tanto do
subsector extractivo, como do transformador (onde destacan as fabricas de
conserva e as industrias conxeladoras), e do comercializador, que xeran un
gran numero de postos de traballo directos e indirectos e que contriblen ao
desenvolvemento econdmico destas areas (Gonzalez Laxe, 2005).

O debate actual & hora de planificar estratexias de futuro para
aumentar a calidade de vida nestas comunidades estad centrado en varios
aspectos relevantes: como aumentar o valor engadido dos produtos da
pesca artesanal a través da creacidon de selos e certificacibns de calidade
(PescadeRias, Mexillbn de Galicia,...); como implantar sistemas de
comercializacibn que garantan a trazabilidade das capturas en todos os
tipos de pesca (Porto de Celeiro); como conseguir modos de xestionar 0s
recursos que non se centren exclusivamente en criterios biol6xicos, senén
que tamén consideren obxectivos sociais, econdmicos e ata institucionais
(Villasante, 2010); como atopar solucidons para que a pesca industrial que
tanta tradicion ten en Galicia poida sobrevivir aos continuos recortes
derivados da aplicacion da PPC; ou como conseguir que o0s grandes
investimentos que se estan facendo en granxas acuicolas no litoral galego
tefian un maior retorno para os territorios nos que se localizan.

Nas ultimas décadas puxéronse en marcha experiencias innovadoras,
nacidas en pequenos portos, gque moitas veces son transmitidas e
difundidas como boas préacticas ao resto do territorio galego e espafol, e
que permiten que Galicia siga estando a cabeza das rexiéns espafolas pola
stla importancia pesqueira. Estamos falando de iniciativas de recuperacion e
aproveitamento econémico do patrimonio cultural que permiten
acondicionar como museos ou centros de interpretacion antigas fabricas de
salgadura, ou a rehabilitacibn de antigos balandros e goletas para a
promocién do turismo pesqueiro. Noutros casos tratase de colectivos de
mariscadoras que se organizan para ofrecer un produto turistico que
permite aos visitantes cofiecer os utensilios e artes por elas empregadas e
tomar conciencia dos problemas de furtivismo e intrusismo que afectan a
este colectivo. Tamén destacamos as experiencias que favorecen o
desenvolvemento sostible porque comercializan descartes, como sucede no

caso das percebeiras da Guarda que elaboran paté de percebe a partir
dunha variedade sen valor comercial; ou, para rematar, o caso da Confraria
de Pescadores de Lira, que aposta por iniciativas de pesca sostible, turismo
marifieiro, comercializacién directa, ou pola creaciéon da reserva marifia Os
Miflarzos (Proxecto Ancora,2012).

Lira é unha pequena localidade de 1.057 habitantes, situada na costa
occidental da provincia da Corufia, onde que as actividades vinculadas ao
mar achegan o 36% dos postos de traballo do lugar, e onde os sectores
turistico e sobre todo industrial atépanse infradesenvolvidos (Confraria de
Pescadores de Lira, 2012). No porto de Lira tefien base 27 embarcacions,
dedicadas & pesca artesanal, que venden todas as sUas capturas na lonxa,
baixo a supervision da confraria de pescadores. Dous son as especies mais
importantes polo volume das capturas: o polbo e o ourizo (46.638 Kg. e
43.600 Kg. respectivamente en 2011). En conxunto, o descenso total de
capturas nesta lonxa constatouse ano a ano desde que existen rexistros
detallados. Asi no ano 1997 o volume de capturas superaba as 215 T, e no
ano 2011 apenas superou as 96 T. En canto ao valor das mesmas, no ano
2011 chegouse ao medio millon de euros, incrementandose sensiblemente
0s ingresos con respecto aos anos 2009 (16,6%) e 2010 (8,71%), (Pesca
de Galicia, 2012). Esta reducién de capturas e aumento paralelo de ingresos
pode relacionarse de xeito mais ou menos directo coa posta en marcha
dunha serie de medidas innovadoras promovidas polo propio sector a través
da confraria de pescadores, e iniciadas dentro do proxecto Mardelira, que
naceu co obxectivo xeral de promover o cambio de mentalidade entre os
pescadores locais para implicalos na co-xestibn e na conservaciéon dos
ecosistemas marifios costeiros. Neste marco de traballo impulsouse a
integracion da confraria no ano 2001 na plataforma Lonxanet Directo, S.L.,
xunto con outras confrarias galegas, coa idea de comercializar de xeito
directo unha parte de sua producién, e reducir asi a dependencia dos
comerciantes maioristas. No ano 2004 puxose en marcha o Taller de Pesca
e Turismo Marifieiro, co obxectivo de dinamizar a contorna social da
comunidade pesqueira de Lira e de dar a cofiecer o traballo dos marifieiros
ao conxunto da sociedade. Logo de anos de traballo e preparacion, no 2007
conséguese crear a primeira reserva marifia de interese pesqueiro en
Galicia como nova ferramenta de xestibn dos recursos pesqueiros,
destinada a protexer e favorecer a rexeneracion das pesqueiras, impulsar a
pesca sostible, fomentar a sensibilizacion ambiental sobre o medio marifio e
favorecer os estudos cientificos sobre o funcionamento deste tipo de
medidas de proteccibn e xestiobn. Todas estas experiencias citadas
acompafaronse dunha serie de accions de difusién e visibilizacién do
traballo realizado, participouse activamente en multiples foros de debate, e
procuraronse apoios noutras comunidades costeiras en Iberoamérica
(Recopades), (Confraria de Pescadores de Lira, 2012).

Noutros portos galegos, colectivos de mariscadoras puxeron en
marcha experiencias que pretenden visibilizar e dar a cofiecer a cultura
marifieira e marisqueira. E o caso da asociaciéon cultural Guimatur, nacida
no ano 2004, que realiza rutas guiadas polos bancos marisqueiros da vila de
Cambados, orientadas tanto a visitantes como a escolares, a través das que
tratan de difundir a cultura marifieira e os valores tradicionais do traballo no
mar.

Son tamén relevantes outros casos nos que varias confrarias,
colectivos ou empresas se agrupan para desenvolver iniciativas de turismo
marifieiro cun dobre obxectivo: diversificar as economias locais e conseguir
un aumento das rendas das xentes do mar a través do desenvolvemento de
actividades complementarias & pesca, por unha banda, e fomentar o
cofiecemento do traballo e da cultura marifieira entre os visitantes, por
outro. Podemos citar entre outros a Pescanatur, asociacion creada en 2006,
que agrupa a tres confrarias da provincia de Pontevedra (O Grove,
Pontevedra e Cangas), que ofrece paquetes turisticos centrados en rutas
gastronémicas para degustar os peixes e mariscos locais, rutas con
mariscadoras polos seus lugares de traballo, ou a posibilidade de formar
parte da tripulacién dunha embarcacién de pesca artesanal ou dedicada ao
marisqueo a flote.

Para rematar, citaremos o exemplo do club de produto de turismo
marifieiro Mar Galaica, creado no ano 2012, aproveitando recursos
achegados polo Fondo Europeo da Pesca, onde os emprendedores das
comunidades costeiras de Fisterra e das rias de Muros e Noia atoparon o
apoio da administracion rexional para promocionar 0s seus produtos
turisticos orientados ao turismo marifieiro e pesqueiro, entre 0s que
destacamos Turismo a bordo, Marifieiro en terra, ou A mar de aventuras.
Esta experiencia esta sendo seguida moi de cerca en todo o litoral galego,
onde sempre se estd moi atento a todas as iniciativas que poidan supor
novas formas de xestionar de xeito sostible e eficiente os recursos que o
mar e a cultura marifieira ofrecen.

Como conclusién queremos incidir en que a pesca e as actividades
vinculadas ao mundo do mar poden ter importancia como motor de
desenvolvemento econdmico en Galicia, sobre todo neste contexto de crise
xeral, porque ainda que na rexién hai exemplos de mala praxe nas
actividades pesqueiras, sobre todo vinculadas ao uso de artes non
selectivas, ou a falta de respecto de tallas e vedas, tamén hai exemplos
exitosos de xestion sostible das pesqueiras, coa implicacién e concienciaciéon
do sector, que resulta beneficiado desde unha perspectiva econdmica e
social, e polo tanto ve mellorada a sua calidade de vida.

Figura 1. Localizacion dos exemplos citados en Galicia

Fonte: Elaboraciéon propia

Figura 2. Taller de pesca no porto de Lira

Fonte: Elaboracion propia

